1 TIMOTEO

Paulo Saguho Kata Inweniby Timé6teoram

Xird kata wdgd inwenily Paulo nhangahu odaji iemdmy Deus. Awylygue Deus
itaumbyryld xird Paulo inweniby. Paulo eataen-ho myakdwdndy Timéteo. Judéia
donro myakdwdndy Timdteo ise, Jesus einwdnni, nhunwym pyld gregu-ro ward.
Toenzepa Paulo tdmawyaddze myakdwdndy Timdteo, Jesus xundry dji iwague-
nodd nhegatuday. Efesodd myakdwdndy Timdteo dxidnly, tdrd Jesus einwdnni
modo iwymdryem, iwdgd imdem nhenomedddomoem, Jesus wdgd iozepa kuld und
egatuwdni modo agueho niwantaguebyra itomoem aguehoem ward.

Xird kata wdgad kiuntuly ddaunlo Jesus einwdnni modo iwymdry (“pastor”)
awyly, emawyaddni (“didcono”) ward. Xird kata wdgd lapyld, tytainze kurd, pypd
modo Jesus einwdnni edyly wdgd. Mdrd ume agaityom modo, aripido modo ward
iduadyly epywado peba myakdwdndy. Ward myakdwdndy Paulo aguely: “Pypd
typemugiiemba watay, Cristo eynynonro modold mdkd eni, xuani ward” kely.

Aguely adaguho

1Ura Paulo xira kata iweninri.
Kamakeim Deus, Cristo Jesus
ward Jesus xuniry egatuze ugono-
dylymo. Jesus kurdem anhetyby
waga mawanra Deus, “Xuduze urd”
kehobyry emakeze kydawyly kin-
wanwandyly. 2Xird dyam kainwenily,
Timéteo, Jesus mainwantobyry waga
ymery ara kaenkyly mawylygue.
Aynyna Kunwym Deusram,
Kywymary Cristo Jesusram wara
kdenkadyly, koendd méazehohoem,
atyendald itoem, akaladani peba
itoem waré.

Iozepa kuld enomedado
kinwantaguebyra kine

3“Efesodala axidnga” takeze ani
urd ayam, Macedénia yan-yam uda-
day. Awara xidada oday tala iozepa

kula Jesus wéaga enomedani modo.
Awylygue atarala aize wawyly, iozepa
kulad anhekylymo, aguehomo wara
amanhenehomba mitoem. 4“Agaityom
modo unad nhegatuyby waga kula
titynandzeba itaunga. ‘Uguondo
tynrenseimbyry imeryem, iweryem
ward wawylygue, tynrenseim urd’
takezeba itaunga” keka awara modo
waga kula atynanani modoram. Una
inakai nhaunadyly kuld awéra modo.
Deus wagéa koenda kiuntuho, kiein-
wénto wara nhakaladadyly kula wara.
5Atara Efesoda Jesus einwanni modo
djigue kuld néatuebabyra itomoem
amyguedyse wawyly. Ajigue apyne-
dylymo ize wato. Kyangahu oday
kunary tywykeba, kydapynedyly lela,
Jesus kieinwandyly leld wara-ro watay,
ady waga kawentado lapeba kura.
6Tald mawankd Deus itaumbyry
dkealonro einwandyly imoimbyry modo.

1 TIMOTEO 1

Jesus waga kewadyly kula nhenomeda-
guylymo. Anwa iozeno imyim emyenro
akaemo. Tienomedadomola tutuzeim
kuru waunlo ara, enanajimo, Deus
aguehobyry takaze. Una adyem itanry
waga aguely ize atomo kuru. 7Deus
itaumbyry iweniby enomedaniem
wane akaemo ize awyly, awara koenda
nutubamo ola, adikehold, enomedaze
takewado warald koendd nutubamo
lapyla ola.

8Koendonro leldlad awara tazeze-
wenry Moisés inweniby, 4dy Deus ize
ato, izepa ato waré awyly kiuntuhoem,
awara kiuntulygueba ola ise kyda-
semaguely. 9Xird kyzenanaguenre,
Deus tazewenry inwenien-honly ioze
leld aini modo xurutoem inkéba,
iozepa aini modo xurutomoem. Deus
agueho einwéntanry modo, pymédo
agueho einwantanry modo; inakanhe
aini modo; Deus xyrentanry modo,
Deus itaumbyry einwéntanry modo;
tunwyndo xydim modo; kyarim modo;
10eaga tohogiiin-hobyry keba kula
xynanani modo; uguondo, uguondo
warad Aatynandni modo, pekodo,
pekodo wara atynanani modo; kura
nhawéadyly, nhoendyly toenzepa
dinheru nhekadyly timohoem waunlo
modo; konokuni modo; juiz, policia
ward agd akealdba kuld aguewani
modo, idanara Deus aiedyseba ato
aieni modo wara xurutoem myaka-
wandy tazezewenry inwenien-honly.
11 Adara kamakely, adara aguidyly
ward mawanra kiengatuhoem Deus
aguehobyry. Xird und koendonro
Deusdapala &dewyly. Koendonro,
ton-honreim, tohoguezeim wara Deus.

Deus koenda lela
Paulo aga atobyry

12 Aunlola inanry Kywymary Cristo
Jesusram auguely: “Koendonro lelala

ama, amyguehobyry agdnhetoem
won-honru maunduhobyry wéga”
uguely. Auguely lapyla inanry. “Aiese
ugonotobyry aieniem wawyly, tutuze
mawylygue myakawam, uduakely
imaryem witoem” uguely eyam.
13Jesus kainwandyly irayna, ina-
kanhe kula kdinane Jesus waga auguely.
Jesus eynynonro modo tyawése kdinane
urd. Toenzepa kainane eagdmo ye-
widky, tAwentaguezemo, tapioguzemo
ward winane; inakanhe iwagamo
adakeze wara. Jesus kdinwampyra
wawylygue akdwam adawidyly awyly
kauntuba wawyly. Deus ize ato arala
awidyly uguewadylygue, Jesus xura
modo kéenagazedyly. Arala ola Deus
ytyenda, iedd ward, saguhoem ina-
kanhe kula aitybyem wawyly umela.
14Koendonro lelala Kywymary Jesus
tytyenzein-emba, tAmakezein-emba
ward wawyly umeld, kdinwantoem
eynynonro modo kdinwynedoem
wara anieneho, Cristo Jesusld aréa
tdinwanni modo aitoem aienehonrim.
15Deus izepa ato aieni modo ema-
keze Cristo Jesus xird onro anaxi
aewyly. Akeala xira, ton-honre lela
idanara kyzeinwane. Akeala awyly
tutuze urd, iemakewam mawéanka,
uré eagonro modo takaze kehoem ina-
kanhe aityby. 16 Aunlopyry wawylygue
lakuru ola Deus ienagazebyra awyly;
tanagazezeinhe wawyly umela iedyly.
Inakanhe aguidyly watay, kytyenda
Deus; Cristo Jesus kieinwandyly
tynwanwanse. Awara tienehon-hoem
mawanka akdwam Deus koenda yaga
awyly. Deus ytyenm4, iemakewam
ward, idanira Jesus einwinni modo
tytyenze tawyly tienehon-hoem.
Tawala wane ise toenzepa Deus izepa
ato aienibyryem awylymo, aganhe-
tobyry ara, kdinwéntobyry ara
nheinwantuomo ola dzemakeozemo.

17Tynrenseim, ton-honreim, tywaku-
reim wara Deus. Kywymary kaynonro
mawanka. Aunlold awaka tala awyly;
adaguho peba, xypyry peba warj;
aunloenld pyméem awyly. Igueim
méakeba awiki, tdenseim keba wara.
Deus tokaleom leldla awaka, anguy
emyenro lapeba. Arala ise.

18Ymery ara kdenkyly ama, Timéteo.
Awylygue iozepa kuld uni egatu-
wani modo miempaguniadoem dyam
auguely. Deus itaumbyry egatuwani
modo dyam aguehobyry enanaguega:
“Deus induakeyby &améa tama-
ryem” kehomobyry. Aguehomobyry
maenaniguely-ro watay, ozohon-
daze d4m3, iozepa kuld una egatuwani
modo aguely maempagunidoem.
19 Jesus einwandyly kajimowadaunda.
Tywykeba angahumo oday dunarymo
nida. Talda mawanka tuoday tutuzela
ady adyeseim, ady adyesenry wara
awyly xurdem. Ala old adyesenry
anhedyly waunlo. Pepi xytyyby wane
paru myenraym tuzase, myara awaka
aunlo Jesus nheinwandyly xuzadyly.
20Himeneu, Alexandre wari mawanka
Jesus einwandyly imowanibyry modo.
Satanasram tdgamezemo ola ani uré,
Deus waga inakanhe kulad adakely
awyly nhutuhomoem.

Deus aga aguykehoem
kurutobyry

2 1Jesus einwanni modo Deus aga

aguely ola mara kuru. Idanara
kurd domodo eynyna Deusram eka-
daunga. Ipa atomo Deus nhuduhoem
ekadaunga. Azehohoem, 4duahuoho-
moem ward ekadaungi. Adara
awylymo umela Deus eagdmo itoem
ekadaunga. “Koendonro améa” Deus
kewéitaungd, xurdmoem koenda
aitobyry waga, koendonro modo
nhuduhobyry waga wara. 2Idanara

1 TIMOTEO 1, 2

pymad domodo eynynad Deusram
ekadaunga, itymo anaym pyma
xurdem, iddnard atad anary iwy-
méarydo modo eynyna lapyld wara.
Koendd kywymaryem awylymo-ro
watay, taddatuebadyly peba, tywaun-
sezeim peba ward ise kura. Deus
ize ato aiese leld kura, kagonro aga
Deus ize ato ara koenda leld ise
kura wara. 3Kamakerim Deus, eagd
aguykeduo, tuomazeze. 4Maka waga
dkealonro idanara kiuntudyze Deus;
idanara Jesus nheinwandyse méaka
adsemaguehomoem.

5Tokaleld Deus; tokaleld Deus aga
kyeni kydasemaguehoem aienehonrim,
uguondo Cristo Jesus lela. 6 Jesus iguely
myakawam, iwaga idanard kydase-
maguehoem, kieinwandyly-ro watay.
Deus aguehobyry odayla tyiguely awyly
tienehon-hoem myakawam iguely, Deus
idanara kydasemaguedyze awyly xutu-
hoem wara. 7Deusld myakawam una
iwakuru, judeu keba modoram kéen-
gatuhoem agueim, uné dkealonrogue
kdenomedadomoem wara. Akeala
auguely, uguewadyly kula makeba.

8Jesus einwanni modo atadyguyhoda,
uguondo modo Deus aga aguely ize wato.
XYDYK itybyem, tdmary saundnibyryem
ward, kdzewenry ara, Deus ize ato aieni
modo lela. Tyewiatuneim modo, tagonro
aga djitoguyim wara ola tadatadyguy-
hodéa Deus agé aguepa nidamo.

Jesus einwanni pekodo
modo xuruto

9Wari Jesus einwanni pekodo modo
waga auguely. Ata tagaraneim modogue,
TAM waunlo modogue, sodomo
enehorim modogue uguondo modo &se-
waniho modogue wardgue nazetydabyra
niddmo. Tazekagainday, koenda kehoem
tazehohoem kula tyangahudu nhakui-
daynly nipyra niddmo. Tapagudadyly-ro

watay, toenzepa tdensedoguepa nipa-
gudadamo, ourugueto, tuhu imeimbyry
tawaenseim perolagueto, ata tawéen-
seinguepa ward. 19Pekodo Jesus
einwanni modo koendonro anhekyly
waga mawanka ise koenda azeholymo,
apagudadobyry wagapa.

11 Jesus einwanni pekodo modo
tddataddyguyhoda MYK aleld nida-
damo, tdsenomediddomoem. Uguondo
tadatadyguyho oday aguenri agueday
MYK aleld nidadamo. 12Wara auru-
tomo. Pekodo modo, uguondo modo
nenomedéabyra, nurupyra wara nida
tadatadyguyhoda. Ekadybyenlda MYK
alela nidadamo. 13Pekodo uguondo
modo iwymaryem nipyra nida, Adao
mawanka Deus waunroem nhygatyby,
ilapyryem Eva wara awylygue. 14Adao
méakeba enokudyby; Eva mawanka
Diaburam &4zenokuorim, Deus
eyanmo aguehobyry sakanibyry wara.
Awylygue mawénka pekodo uguondo
modo iwymaryem nipyra awyly.
15Imezezemo, dpynednzemo wara,
Deus old esemo. Jesus nheinwan-
dylymo, tagonrodo agé apynedylymo.
Deus ize ato ara lela aidylymo, toen-
zepa tiensedo keba anhekylymo wara
watay, Deusram 4zemakeozemo.

Jesus einwanni modo iwymary
(pastor) adaunlo awyly xutuho

3 1Akeala ise xira augueho. Jesus
einwdnni modo iwymaéaryem
taidysedo, dwanu koendonro leldla
awara ize atomo. 2Jesus einwanni
modo iwymary adala kula aini keba
nida, anguy &adakepa itoem iwaga.
Tywyein-ro watay, tokaleld iwydy
nida. Tawala idanara adienkyly modo
imanani, tAwala djimanani, anguy
awankuem ietanry, axigodo tatyda
tdjitaze leld waunlo; enomedadyly
xutuim wara nida. 3Toku ikaji ini keba,

ala kula iewidpani keba, tadajitoguyly
keim keba, tddapeandyly keim keba,
tydinherugu, 4dydo imeompe tawyly
kula izetonro keba wara nida. 4Taty
odano modo koenda nhedyly, nhuru-
dyly waunlo nid4; koenda tymeombyry
xuruni, sagaikerim wara, dwankuem
niiehoba itomoem. 5Taty odano
modola koenda nepyra, nurupyra wara
watay, Jesus einwanni modo eniem,
xuruniem waré nitaymba lapyla.

6Iwelo Jesus einwAnniem ityby watay,
maka keba Jesus einwdnni modo iwy-
mary nida. Maka pymaem idyly-ro
watay, toenzepa ise maka atyrendyly,
tagonro takaze. Ard tyangahu oday
xunagu watay, Deusram &zenagaze-
oze, Deus takazenoem Diabu adutuduo
aietobyry ara. 7Jesus einwanni modo
iwymary anhekyly waga koenda
nazeho, Jesus xura keba modoram, xura
modoram alela. Inakai anhedyly watay,
Jesus xuré keba modo inakanhe iwaga
aguezemo lapyla. Diabu iwyndyry odaji
ihuguelyla ise mara. Jesus einwanni
modo iwymary Deus izepa ato anhedyly
mawanka Diabu ize ato, Deus xurdem
ewano adyem nipyra itoem.

Jesus eynynonro modo
iwymary emawyadani (diacono)
adaunlo awyly xutuho

8Jwerd aurudyly ise Jesus eyny-
nonro modo iwymary emawyadéani
adaunlo awyly waga. Ton-honre lela
dkea lelala agueim nida wara. Toku
ikaji ini keba, tydinherugu, toen-
zepa adype tawyly kula izetonro keba
wari nida. 9Jesus einwénni lelal3,
Deus itaumbyry xutuim lelala wara
nida. Deus izepa ato adientuo, inepa
Deusram adaitobyry nhygakehoem
ekani nida. 1°Uguondo Jesus eyny-
nonro modo iwymary emawyadaniem
tdidysedonrobe watay, waunroem

ddaunloem awyly edyly wao. Iddnéra
adapa lela aidyly watayma tawala
djiduakeoly, award dwanu anhetoem.
11Jesus eynynonro modo iwymary
emawyadani iwydy¢? &awankuem
tyeseim keba nida. Adala kula aguean-
daynly waunlo keba nida; adienkyly
waga, adakeho waga wara djimanéni,
dked lelala agueim ward nida. 12Jesus
eynynonro modo iwymary emawyada-
niem iduakeyby tywyein-ro watay,
tokalelad iwydy nida. Taty odano modo
koenda nhedyly, nhurudyly waunlo
nida, tywydy, tymeom, tAmary modo
wara koenda eni. 13Jesus eynynonro
iwymary emawyadani koenda lela
tawanu aieni awankuem tyetuneba ise
Jesus einwanni modoram. Tyanepa ise
Jesus tdinwanse tawyly wéga aguely.
Waunlo mawanka Jesus eynynonro
modo iwymary emawyadédniem itoem
tuduakezeim.

Una Jesus waga
agueim adkealonro

14Inepa nhese udadyse wawyly
umeld, adara uddhoem nhuduly
awyly kauntuba urad. Awylygue xira
kata kainweniby ayam kaingono-
dyly. 15Tahuleba widyly-ro watay,
xira kata wagala ise mauntuly, adara
Jesus einwanni modo aidyly awyly,
Deus adaindanry xurd modo. Ata
enu waneam nihugueba itoem ese-
bydéni, mard emyenro kura. Jesus
einwanni modo kieinwandyly, dkea
lelala Jesus waga aguykely wara
watay, una akealonro kiainhehonwa-
byra kura. 16Imaem kieinwankyly Deus
nhutuen-hoymby Jesus waga akealonro
awyly. Xird mawanka nhutuen-honly:
Jesus kurdem idyly; onro anaxi
téetoem.

1 TIMOTEO 3, 4

Deus imeryla Jesus awyly
nhenehonly Deus
Ispiritury,

igueypyem awyly ume
kurdem nhetondobyry
waga.

Anju domodoram eon-honru,
ehogu waré azeholy.

Maré anaka leldba eynynonro
modo iwaga aguelymo.

Mara anaka leladba iwagé
aguely idanipyry
modoram toenzepa
dzeinwan-honly.

Deus ezaxild akdwam adaholy,
pyméem kuru itoem.

Jesus waga iozepa kula una
egatuwani modo waga agueho

4 1Tutuzeinheld Deus Ispiritury
aguely: “Xypyryam sain-
dyly tutuze Jesus wéga uni iozeno
einwdndyly imoim modope ise.
Kadopa modo konokuni nhenome-
dado kuld ise nheinwankylymo”
kely. 2“Jesus eynynonro xina” take-
zemo wane. Nhenomedidomo
dewyly old Diabudéa kula. Toenzepa
tadasenogudyly kely tyangahu oday.
Nadutubamo mawaéanka, ferro tadapi-
gueingue iadudntybymoen-ro waunlo
ara. Awylygue tienomedado iozepa
kula awyly nutuba awylymo. 3“Jesus
einwanni modo nohogiiimba nida”
kelymo. “Tala podo tasenry, pyni
tainzenry wara” kelymo. Kewadylymo
kuld ola. Podo modo, pyni modo
ward Deus nhugudyly myakawandy
kypyniryem, koduem wara. Aituo,
Jesus einwanni kydawylygue, kyda-
winduapyra kidyly kitaymba kura.
“Koendonro am4, xina ipyniry maun-
dylygue” kykebygueduo, tawala

23.11 Gregiiem, tawala didcono iwydy atay, diaconisa atay wara.

addaunlold podo, pyni warague
kydawinduadyly.

4Idanédra Deus nhugutyby modo
koendonro lela. Awylygue pyni tain-
zenry, podo tasenry wara peba awyly.
Podo, pyni warague kydawinduadyly
iray, ward Deusram aguykenre: “Pabai,
koendonro 4m4, xird xinaram maiundu-
lygue” kykenre. 5“Idanara kaungutyby
modo koendonro leld” tdkeze Deus.
Awylygue, “Koendonro 4méa” eyam
kykeduo, tawéla kieinly lela.

Timéteo xurutobyry

6Xird modogue Jesus einwanni
modo maunrudyly-ro watay, Cristo
Jesus emary koendonro ise &ma. Deus
tainwdnni modo anhedyse ato aiedyly
kéjimo, nhenomedddo einwandyly
kajimo wara. Tutuze urd, tdinwanse
mawyly. Awylygue ise on-honru
aduduoly Deus ize ato aménhetoem,
kohonwandoem wéne kydawindua-
dyly myara. 7Agaityom modo una
nhegatuly inwantagueze kula taiseba
ika, Deus wagéapa aguely watay. Una
iamimeom iomazeindoem tagatuzeim,
kydasemaguehoem nipyra mawéanra.
Ton-honroem adaimpani ohoiwadyly
wane myara Deus ize ato leld aménhe-
toem aisezegd, ton-honre lela Jesus
mainwantoem.

8Xird onro anaym kydawyly ara
kodo koendi itoem, eon-honwadoem
wara kulad kydohoiwadyly. Ton-honre
kehoem Jesus kieinwantoem aguidyly
old tywyneim kuru. Awara tywy-
neim kuru tard onro anaym kydawyly
ume, tardpa kituo alela. 9Akeala xira
konomedéado aguely; kuoday ton-honre
tdinwanseim leldla xira. 10 Awylygue
mawanrd ton-honre kehoem kyda-
sewanily Jesus waga kiengatuhoem.
Aunlola mawénka Deus Iguedinry
kamakely; aunlola lapyla eaga kitoem

kadyly kinwanwandyly. Deus lela
mawanka kdmakeim, Jesus einwan-
taynrim modo ola tdmakein-ro wara.

11 Timéteo, inomedadobyry ara,
Jesus einwdnni modo enomedagamo,
xurukdmo ward. 12Salokuzenomoem
mawylygue kuld dwankuem taiehozeba
ika. Awagala enehonga adaunloem Jesus
einwanni modo awyly. Koendonro waga
lela agueka, aiekad wara. Jesus einwanni
modo iwynega, xurdmoem koendonro
lela aiekd wara. Jesus mainwampyra
taiseba ika, iwaga iozeno keba kula
kazeinwanda wara. Ohogiiimby keba
mawylygue kulad 4daunlo pekodo méy-
nanadyly taiseba ika. Ara ise einwanni
modo koenda tadawyly nhutulymo.

13Yaindyly ara, Jesus einwanni modo
ataddyguyhoda Deus itaumbyry tytainze
ward. Maintaimby wéga eon-hondagamo,
Jesus wagi tdinwanseingue enome-
dagamo wara. Jesus einwanni modo
iwymarydo tdmary angahu onwa nieda.
“Deus inomery nudu, xurdem mitoem”
xina nygue wara. Awylygue iwerd dyam
auguely: “Deus aménhetoem iwanu
nhuduypy aiedyly kajimo” uguely.

15Ara lakuru aisezegd. Awara aie-
dylyld iwanu nida. Aré ise idanara
nhutulymo, Deus xurdem iwanu koenda
leld amanhekyly awyly. 16Timoteo,
koenda améanhekyly xutuga, Deus ize ato
ara lelad amitoem. Ioze lela Jesus waga
enomedaga. Ard ise Xypyry etay maze-
makeoly, amyguely idani modo Jesus
einwanni modo 4semaguelymo war4.

Adara Jesus einwénni
modo edyly kiuntuho

5 1Timéteo, agaityom Deus izepa

ato anhedyly-ro watay, kazeud;
koendd eyam agueki; tyewidseba,
pabai myguehoam amygueho arala
agueka. Salokuzenomo Deus izepa ato

anhedyly-ro watay, aukono maunruto
arala xuruka 2Aze arala aripido ega,
nhaundudo arald &wynsaundo modo
egd ward; Deus xurdem tywykeim
eagamo akéieda.

3Jesus einwanni modo xuruka, pypa
modo typemugiienry nhemawyadado-
moem, pynigue, 4t iwogonromogue,
ady ipa atomogue wara. 4Tymegue,
tywegue ward pypa watay ola
akaemold eni nida, Jesus einwinni
modo keba. Award mawénrd Deus
aguiendyse ato. Kunwyndo agaityoem
ituo kiendyly Deus ize ato, iamudoem
kydawyly ume kéentomobyry ara.

5Tala pyla old pypa modo méaka
kulelanro; dnguy eni pebaom. Jesusla
nheinwankylymo, Deus tdendylyla
nheinwankylymo wara. Deus aga
aguepa nipyramo. Peto oday, kopae
alela Deus tdentoem nhekadylymo.
Pypa aunlo modo mawanka Jesus
eynynonro modo nhekyly. 6Tala pyla
ola pypa modo Deus ize ato araba kula
aini. Tohomaendyly kula ize atomo,
Deus xurdem adaidyly keba. Niguepa
wane, Deus xurdem ola igueypyem,
eagapa ietybyem awylygue. Aunlo
modoma Jesus einwanni modoram
tdensebamo. 7 Timéteo, amyguehomo
aurutobyry arad Jesus einwdnni modo
xuruka, dnguy inakanhe iwdgamo
aguepa itoem. 8Taty odayla typemugu
Jesus einwanni koenda etanry watay,
Jesus einwantinry takaze méka inakai
anhedyly. Deus ize ato aiedyly inmo-
lyla maka ari aituo.

9Pypa sessenta anu takazeom;
tokaleld tusoneimbyry tédenseim,
10koendonroem leld adutuoyby;
koenda lela tymeombyry enamanani-
byry; Jesus einwanni modo dkelo &ji
anaymba detyby modo koenda lela
ejitdnibyry, ihugoguerimbyry; asenaga-
zeni modo koenda enipyry, nhonipyry

ward; koendonro aiedyly imodanry-
byry warad ise pypad modo Jesus
einwanni modoram tdentuneim modo.

11Pypa sessenta anu aganayam
tydadigueim modo keba taenseim nida,
aripi kebamo mawank3; ohogiiin-onze
kezemo. Tohogiiin-onduo, Cristo
xurdem adaidyly imozemo. 12Pypa
iduakeyby modo, “Cristo xurdem leld
ise xina aidyly” tdkezemo mawanka.
Agueypyem, ohogiiin-ondylymo-ro
ola watay, awara awanu leld aieniem
adakehobyry nhakadylyla. Awylygue
ise ewentaguedyly. 13Pypa aripi keba
dzemawyadaoly watay, toenzepa
ise xynu; maka etyam, maka etyam
ala kula ise adakobadyly, dkelomo
xunagueze. Una iwyku keduonroem
ise, xutudyzeba tadato kehoem ise
nhegatuly. 14 Awylygue, tawéala pypa
aripi keba watay nohogiiin-onda, ata-
dala tdwanu anhetoem, koendi tuso,
tymeombyry ward nhetoem. Ari ise
kuduery modo kunaguebyra awyly
kurd Jesus einwédnni modo. 15Tala
mawanka pypa modo ewy Deus ize
ato aiedyly imoimbyry. Satands ize
ato anhekylymo iwera. Koendonro
makeba awara.

16Wara agueka pekodo modo Jesus
eynynonro modoram: “Pypague
typemugiieim &maemo-ro watay,
amaemola etaungdmo. Pypa typemu-
gilienry modo leld mawanka Jesus ein-
wanni modo nhekyly” keka.

17Twera Jesus einwanni modo iwy-
méarydo waga ise auguely. Koenda
tdwano aieni modo koenda lapyla
nazepywaomo, ipa tato nhanatomobe
itomoem. Jesus wiga una egatuim, Jesus
wéaga kieinwankyly enomedéni wara
lakuru, imdem nazepywaomo. 18Ara
aurudylymo, ward mawanka Moisésram
Deus inwenien-hoymby: “Tapird kéji-
tagdjiwadaunda, trigu dekyguehoem

nhakabely ume” kely. Mateus lapyla
Jesus aguehobyry tywenize: “Tawaneim
tazepywaoze lela nida” kely.
19Timéteo, tokald kurdam kul Jesus
einwanni modo iwymary azewentéoly
watay, maka agueho kula kéjiwanta-
gueda. Azagi, azaga tokald wara
ewentdni watayma akaemo agueho
koenda idaka. 20Maka Jesus ein-
wanni modo iwymary Deus izepa ato
aienibyryen-ro watay, kurd domodo
enanaynla eukdmo, eagonro pymado
adienkyly wéga tyaneld itomoem,
“Inakai aguiendyly-ro watay, idanara
enanaym ise kydazeuholy” kehomoem.
21Timé6teo, ward ayam auguely,
kaenkazezedyly wara. Azekiba lela
Jesus eynynonro modo egi. Aduery
tawentazeim watay, euka, tyewidseba
ola-ro wara. Ataen-ho tdwentdzeim
watay, euka lapyla. Xird kazenana-
neho, Kunwym Deus, Cristo Jesus,
anju domodo Deus xurdem aini wara,
amanhekyly tdensemo, amygueho
tydasemo wara. 22Jesus einwanni
modo iwymarydo mainduakely watay,
tadahulizeba ika. Waunroem &daunlo
awyly egd wao. Iddnara adapa lela
aidyly, aguely watayma tawala imary
nhangahumo onwa ieka, Kywymary
Jesus emaryem awyly xutuhoem.
Koenda iwdgdmo méauntuba ama
watay, Deus induakeyby keba kula
iduakezemo dma. Awylygue Deus izepa
ato anhedylymo-ro watay, azewentdoze
lapyla améa, mainduakehobyry waga.
Ady inakai akaieda. Tywykeba ika.
23Timéteo, duwe oday tdwamase
mawyly, tutuze urd. Awylygue, paru
leldba enyga, uguely. Vinhu adiempa
denyga lapyla, duwe ewanu ekadoem.
24Xira enanaguega. Tala Deus izepa
ato aieni inakanhe aito taenseim.
Idanara tadutuoze dsenagazeze awyly
anhetyby wéaga. Tala ola maka ina-

kanhe aito tdensenry, tutuzenry wara,
anguy nutuba ise-ro ward, xypyry
odaxi idyly ara. 25T4l4 lapyla Deus ize
ato aieni koenda aito taenseim. Tala
lapyla maka koenda aidyly taensenry,
tutuzenry wara. Adala ola koendonro
awyly adutuoze.

1Twera kainwenily tabyguepa ase-

wanirim modo waga. Timéteo,
tdwanuneim Jesus einwinni modo,
tywymary awankuem niepyra itomoem
agueka, tylahureba tywymary agueho-
byry anhetomoem war. Aré aidylymo
watay, kieinwankyly Deus waga, Jesus
waga wara anguy inakanhe aguewapyra
ise. 2Tawanuneim modo Jesus einwan-
nigue tywymaguneim modoram ward
agueka: “Cristo eynynd apemugumo
méainwyneguyly xurdem iwanumo;
awylygue lakuru koenda kuru xurdem
dsewaniwadaungd, einwantaunga,
awankuem kaietaunda wara” keka.

Jesus waga iozepa kula
una egatuwani modo Deus
ewanu takaladaze

Timéteo, xird kdinweniby modogue
Jesus einwdnni modo enomedagéamo,
xurukidmo war4, nhutuhomoem. 3Tala
mawanka iozepa kuld una egatuwani
modo kienomedado arapa kula agueim.
Akaemo agueho old Kywymary Jesus
Cristo aguehobyry aga, Deus itaum-
byry egatuwani modo agueho aga
warad naseinwdmbyra. Jesus waga
iozeno tonomedazeim nhakalada-
dyly kula. 4Tawala tutuze adutulymo.
Koenda Deus itaumbyry tiuntuly wara
wéne, enanajimo, ady iwaga adakeho
awyly nutubamo ola. Deus itaumbyry
waga tadjjitoguyly, taddatuebadyly
ward kula ize atomo. Tazewanu
tdwinzenry ara award. Ajigue
tasewanizemo, tatuebazemo, tapygue-
zemo, naseinwambyra tdisemo wara.

5Ajigue tajihoguly nimopamo, tyanga-
hugoenguenry apaunzedyly ara kula
apaunzedylymo. Ady iozeno, ady ioze-
paom ward awyly nutubamo. lozepa
kuld aguelymo: Toenzepa adype tdji-
toem, toenzepa tdjidinherugoem wara
kula Jesus einwandyly, enanajimo.
6Tala kydato wagé tuomare lelala
kurd, imdem, imdemba wara tala kyda-
wyly umeld. Kuomaru koendonro kuru
ola Deus ize ato aguiendylygue, tutu-

AAAAAA

xuduze awyly. 7Ady lapeba kura kyaze-
pygueduo; kyigueduo ady kaga kiampyra
lapyla ise kura wara. 8 Awylygue, typy-
nigue kurd, tatyem kurd kywogonrogue
watay, kydadahuliba kine, ipa kyda-
togue. 9Toenzepa adype tédidysedo
modo, dnguydo imeom wéne inra odaxi
ihuguely, iguely ward myara akaemo
toenzepa lelala adype taidysedo modo.
Inakai kula adiendyse atomo. Tawala
kula ola inakanhe idylymo. Tyigueho
nhuinlymo paru tasanigueim ikaji tywa-
renry ihugueyby wéne tyense myara.
10Nady kyarim iwindy ara awara toen-
zepa adype tdjidyly idanara inakai modo
iwindyem awyly. Awylygue akaemo
toenzepa adype taidysedo modo Jesus
einwéndyly inmolymo. Tawala kula ola
tasenagazedo nhuinlymo.

Paulo Timéteo nhurutobyry

11 Ama ol4, uguondo Deus xurdem aini
mawylygue, awara inakai modo akaieda.
Asegamigi Deus ize ato leld amanhe-
toem; Deus aguehobyry makabyra
mitoem; toenzepa Jesus mainwantoem,;
Jesus eynynonro modo mainwynedoem;
masenagazedyly médenmaen-hoem, Jesus
einwandyly mainmopald; eagonro modo
dyam aguelygue tyewidseba mitoem
ward. 12Tagaseim ton-honre kehoem
tagatuze, tabyry tienmakehoem, myara
lapyla ton-honre ika, Jesus mainwéan-

sezedoem, Deus ize ato améinhetoem
ward. Aunloenld eagd mitoem aenehon-
ze maka. Idanard kurddo enanaym,
Jesus einwénniem itybyem mawyly ada-
keze ani &mA. Igasedyby dméa xuriem,
aunloenla eagi mitoem.
13Deus ize ato arala Cristo Jesus
aitobyry enandguega. Poncio Pilatos
enado tawyly ume, dnguy tawyly waga
aguewanmy tyanepa kehoem. “Messias
ura Deus ingonotyby” kewam, tyiguely
irayna. Awylygue, Kunwym Deus ida-
naré xuguni, imery Jesus Cristo ward
dyam kadinwenily tdnuagaenze awyly
tutuze mawylygue, Deus aguehobyry
aunlola aiekd, Kywymary Jesus odopa-
dyly ara. 14 Awylygue amanhetoem
majiduakeohobyry “Aiekd” uguely
dyam. Kywymary odopadyly ara
awara aiedyly kajimo, anguy iwenta-
byra itoem. 150dopado odaji ituo, Deus,
Jesus odopadoem aienehonze.
Koendonro leldla Deus,
ton-honreim,
tohoguezeim waré.
Maka kulela Kéeni kuru,
maka takaze dnguy kéeni lapeba.
Pymé& domodo iwymary,
kuturim modo xutuim
wara maka.
16 Maka kulela iguedanry.
Iatygu, tohoreingue maka
enamidybyem awyly.
Awylygue dnguy eyam
iwaguepa naimpyra awyly.
Anguy adaunloenla Deus
netaymba; 4nguy nepyra
ise-ro wara.
Eyam aguykenre:
“Aunloenla Deus nadyren-ho,
nézehogueo;
aunloenlé ise pyma
kaynonroem awyly wara”
kykenre.
Arala nida.

17Wara aguekad Cristo ein-
wanni modo d4dypeom modoram:
“Sawoem taiseba itaunga. ‘Adyka
ddawitaymba ise urd, adypeom
wawylygue’ tdkezeba itaunga.
Enandguewddaungd, adinheru-
rumo, asejiguymo waré inepa
adainrim kula awyly; xird anano
kuld mawénra, aunloenli ini keba.
Deus einwantaunga kuru, agdmola
itoem. Kyam tdwanreim mékeba
Deus; mékala tala kydato xudunri,
kuomazehoem. 18Koendonro lela
aietaunga. Adypeom amaemo
watay, ddypebaom ipa ato maundu-
homoem &adinherurumo ewy nida.
Tawanrempa itaung4; tala matomo
eagonro aga epajigddaunga” keka
addypeom modoram, Timéteo. 19“Ara
ise koendonro modo améanhedylymo
imdem isezedyly, iwdkuru modo
dmaemoem aienibyryem mawy-
lymo wara. Deus koendonro nhuduly

emakeze Amaemo, aunloenla eaga
mitomoem” keka ddypeom modoram.

20Timéteo, uné iozeno Jesus wagéa
egaturin-em, aguehoymbyem &ama3,
adyla tadwaenseim kehoem &dala
manhenehomba mitoem xuduypy ara.
Awylygue amygueday &daunloenla
kieinwankyly kdduguke. Tald mawanka
iozepa kula una egatuwani modo. Deus
xurdem tawyly, addkezemo wane,
maka keba ola aguehomo; xird anano
kula aguehomo. Tienomedddomo
“Deus waga tutuzeim akealonro xina”
kelygue nhezetadylymo, kewadylymo
kula ola. 21 Toenzepa old aguehomo ein-
wanni modo. Awylygue Jesus waga una
iozeno einwandyly inmolymo, méka
anwa iozeno imyim ara.

Deus nhesemo

Deusram koendi mizehohomoem
kaenkadyly.
Paulo

